
Vaddo, scappo, e per ciù pæsta

Me bajava o Can apprêuvo...



M’invexendo, e ciù no trêuvo

O cammin pe andâ in cuxin-na,

E m’infïo in t’un-na cantin-na;



O spruin d’ægua m’inorbiva,

Monto addosso a un chi dormiva,

Che o s’adescia ancon imbriægo,

Dà de man fito a un baston,

E me vêu mandâ a Legnægo!...



Me vegnì incontro o Patron,

Che a brassetto o me piggiò

E all’orbetto o me portò

Pe un-na scaa de legno brutta,

(Che ciù un pö me a piggio tutta)

Appullôu, desperuccôu,

Dove gh’ëa tutta a Brigata,

Chi me fesse un-na cioccata

Per no veddime negôu;



Se sciugavan tutti a-o fêugo,

Ma per mi no gh’ëa ciù lêugo

De sciugâme; poeì capî

Scûavo[sic] pezo che un Barchî

E ve baste, che dov’ëa

(No ve conto de fandonie)

Ghe formeì un-na peschëa...



O Patron complimentoso

M’ammassava da-e çeimonie,

E o me dè tutto festoso,

Per cangiâme un pö a marscin-na,

(D’ægua, maccie e sguari pin-na)

